
Abraham, Isak oen Jakop kah Pathen 
 

(Friday - Second Morning session) 

Message Five 

 

Pathen kah Akatheen Ngaikhuekna hamla  

Lungvatna te Aka Awmngaih Hingna te Hingpuina 
Teeham caciim.  .Gen, 26:3-4, 12-33; Gal,6:18; 1Kor,15:10; 2Kor,12:7-10; Awl,22:21 

 

I. Isak he Pathen kah akatheen ngaikhuekna hamla Pathen kah Lungvatna te awmngaihna 

kah pungcan, dankoei la awm- Gen,24:35; 25:5; 26:3-4, 12-33; Rom,5:1-2; Cel,4:33; 11:23.  

A. Lungvatna he Khrih dawng aka awm Pathen lawng Muithla la aka awm mami kah 

awmngaihna hamla mami kah soeprep la va cooeng ham, mami dawngah, mami dawng 

kalawng patoeng oen mami hamla soeprep te avan sai ham mami kah cooengna khuiah 

akuun nala awm. Te dengah Jerusalem khawthai soepbir ham Khrih takpum sakna hamla 

Bawipa lawng mami cooengna kah avangthal la a awm thai huen ai – Jhn,1;16-17; 

Heb,10:29b, 1Kor,15:10; cf, Gal,2:20; 2Kor, 13:14. 

B. Mami kah aboetkoek kawltung tah Pathen kah lungvatna te awmngaih hamla ni. He 

aboetkoek kawltung tah he diklai a awm thlan veng kalawng toek oepsoeh nala awm – Efe, 

1:3-6, 2:7. 

C. Elshadai, soeprep aka soep Pathen he Bawipa kah apoekna hamla Bawipa lawng akhue 

thlaangthli te Bawipa kah Pathenben cooengna betooetnathli rangoen bawmcem ham 

soeprep aka soep Lungvat nala awm – Gen,17:1, 28:3; 2Kor,12:9; Fil,1:19-21a. 

II. Abraham kah pumsa tharaana oen amah thahuerna tah Pathen rangoen ahoeitlang 

coengah Isak te cuun la awm (Gen,17:15-19, 18:10-14, 21:1-7). Hetah Isak he Sarah 

rangoen zuengtheng la aka awm Lungvatna kalawng cuun la awm tite tueng sak la awm 

(Gal,4;23-28, 31; 1Pit,3:7).   

A. “Jehovah lawng thaihu asai khou awm kai aw? Atue akhoek vengah ka law koep vetih, te 

vengah Sarah lawng capa acuun ai” – Gen,18:14. 

1. Hingna kah atue (athan,10), Isak kah cuunna hamla atue khoek khoengna (17:21) he 

Pathen kah abueh athawng tue (21:1) la awm. 

2. Isak kah cuunna hetah Jehovah kah alaw nala awm, tetah Lungvatna kah alaw (cf, 

Jhn,1:17) nala awm. 

3. Isak he thlaanghing pumsa hingna tharaana oen nawh tih, Pathen lungvatna kah tharaana 

oen cuun la awm. Hetah Abraham he zahui areet tih ahih oen azu Sarah kah pumsa 

tharaana tah apum boeih la aduek (Gen, 18:11; Rom, 4:18-19) coengah ni a awm. Tetih 

awmna hetah mami kah pumsa tharaana he aboet coengah hingna kah atue, Khrih he 

mami kah hingna la acooengna tue avan pha ai tite huhsakna la awm.   

B. Abraham kah ahingna lawng mami tah Pathen kah Lungvatna te n’awmngaih tih Bawipa 

kah abawinathli te betooet la n’awmngaih kawi nih, mami tah sung la n’awm vetih mami 

kah pumsa hingna te zahui reetna, booek la awm hamni tite atueng sak. Lungvatna te 

mingciimna oen huhtawngna kah kanghalhna aboukoek tah kai-tina he ni – Gen,17:11, 19; 

cf, Fil,3:3.  

C. Isak kah ahingna lawng mami kah pumsa hingna te boetsak ham mami kah khawdeng 

patangna hetah Pathen kah Lungvatna te awmngaihna hamla awm tite atueng sak – cf, 

2Kor,1:8-9, 12, 12:7-10; Rom,5:1-5. 



 

III. Isak he Lungvatna dawng rooeng. Lungvatna dawng rooeng ham atah Khrih he mami kah 

muithlaben caak-awk oen akahing tui la mami ham Khrih la aka awm soeprep te 

awmngaihna dawngah rooeng ham ni – Gen, 21:8; 2Pit, 3:18; 1Pit, 2:2; 1Kor, 3:2, 6; Efe, 

3:8, 4:15.  

A. Isak kah arooengna he awlkhueh thai oengcathli dawng Khrih cuun la a awm coeng, hethli 

dawng Khrih kah arooengna te huhsakna la awm. Mami dawngah Khrih kah arooengna he 

angoe, te dengah Khrih he mami dawngah mui atueng thai la awm ai – 1Kor, 3:6; Gal, 4:19; 

Hymn # 395. 

B. Lungvatna kah Muithla (heb, 10:29) he hingna kah Lungvatna (1Pit,3:7), Pathen kah 

Lungvatna phun soeprep (4:10), thaihu soeprep Lungvatna akasai Pathen (5:10) oen soeprep 

aka soep Lungvatna la awm. He Lungvatna he tahe mami kah muithla oen haih awm 

(Gal,6:18). 

C. Lungvatna te hinrooek dang ham oen awmngaih ham lawngim tah Thisen, Awl, Muithla oen 

Thlangboel kalawng patoeng dangthai la awm. 

1. Tlang la aka awm Thisen, awlkamna kah Thisen, Pathen kah amah thisen he thawlh aka 

betooet, aka pawci thlaangthli te Pathen kah dungzan awmngaihna khuiah khuen pe nala 

awm - Cel,20:18; Matt, 26:28; Lev, 16:11-16; Heb,10:19-20; 1Jhn, 1:7, 9. 

2. Lungvatna kah awl te mami lawng n’caak thai tih mami hamla thinkaw awmngaihna 

kawngla va awm Cel,20:32; Jer,15;16; Jhn,6;63. 

3. Patoeng toeng apoeng tih aka soepbir Pathen kah betooet la aka bawmcem Lungvatna 

kah Muithla lawng mami te Khrih kah apuipawthli la situi aka suuep awmngaihna situi 

la awm – Heb,1:9, 10:29b; Zek, 12:10a. 

4. Pathen kah Thlangboel lawng mami he tuisuuep ham oen mui thawlengna awm ham 

Pathen kah areennathli kalawng patoeng vandawngthli kalawng aka tla daamtui angla 

Pathen kah aka thai, aka caihpan Lungvatna te n’huhtawng u – Saam,133:3; Lung, 3:22-

23; 2Kor, 13:14; Cel,11:23.  

D. Lungvatna te hinrooek dang ham oen awmngaih ham lawngim tah muithla dawng mel ham, 

muithla thuekdang ham oen Bawipa te thangpawm ham ni – Heb, 4:16; Rom,5:17, 21; cf, 

Awl,4:2. 

1. Pathen kah ngawlhcoen he Lungvatna laawngna kah akungmawng la awm. Mami lawng 

Bawipa te pawmsang ham n’sung tih kakhui la thlaak veng rooek ah, Lungvatna kah 

laawngna he duem sut poen – 22:1; Kol, 1:18b; Awl, 2:4; 1Pit, 5:5. 

2. Ka khuiben ah Bawipa Jesu te ka pawmsang atah, hingna tuiva la aka awm Muithla he 

Lungvatna ngawlhcoen kalawng mami bawmcem hamla va laawng ai. He lawngim 

dawngah mami lawng Lungvatna te n’dang tih n’awmngaih u poen ai – Awl,22:1; Hymn, 

E# 770. 

E. Lungvatna te hinrooek dang ham oen awmngaih ham lawngim tah Bawipa te lungna ham, 

mah oen mah te Bawipa teng nawn ham oen thangthuina aphun phunthli rangoen Bawipa 

awl dawngah Bawipa te thlouthlan ham ni – 2Kor, 5:14; Efe, 6:24; Lev, 6:17-18; Cel,20:32.  

IV. Isak khawseh Lungvatna te roupangkung la awm. Mami khawseh Pathen te roupang 

kungthli la n’awm tih mami hamla Bawipa te roupang hamla khawseh, Bawipa hamla 

mami te roupang nala khawseh mami kah roupangna awlkam la aka awm Bawipa te 

n’awmngaih u – Gen,21:9-12, 24:36; 25:5; Rom,8:17; Cel, 26:18; Efe,1:11, 14, 18. 

A. Isak tah anapa teng kalawng thaihu soeprep te rou apang la awm (Gen,24:36, 25:5). 

Alwkhueh thai dawngah khue la aka awm oengcathli boeih tah Pathen kah apaihuen 

dawngah nawh tih, apum boeih la Lungvatna te rou aka pangthli la awm u tih mami kah 

awmngaihna hamla Pathenben betooet abawinathli boeih te rou la apang (Efe,1:3,6, 3:8, 19). 

B. Isak lawng mami tah mah oen mah dawng n’tu meang khaw sainawhna nawhatah n’mah 

lawng n’tu meang khaw tlapna awm nawh tite huhsakna la awm. Isak tah Abraham dawng 



aka awm soeprep boeih te awmngaihna la awm, tetah Pa kah soeprep boeih te huhsakna la 

awm – Gen, 24;36, 25:5. 

C. Isak kah Pathen te mingciim natah pakhat bueng thaihu te thuingaihna la awm. Te thaihu tah 

Pathen te aka bawmcem kungn mingciimna oen soeprep boeih he Bawipa teng kalawng law 

la awm tite mingciim nala awm. Te lawng soeprep boeih he dangna rangoen avan pha tila 

khaw thuingaih tih te dangna tah taa thaina kah ahuep nala awm – Efe,1:3; Fil, 1:19; Jhn, 

1:16; Rom, 5:17, 8:2.    

V. Isak Lungvatna dawngah awl angaai. Mami lawng Lungvatna dawng awl n’ngaai veng 

rooek ah, Pathen kah bawmcemna te n’huhtawng thai la awm ai – Gen,22:5-10; Jhn,1:17. 

A. Pathen kah Lungvatna he atharaa tih mami nala meang thaihu dawng khawseh ueh sak thai 

la awm – 2Tim, 2:1. 

B. Lungvatna lawng soeprep boeih dawngah a uktem – Rom,5:21; Heb, 4:16. 

C. Anaa awlpeek benla mel koepna tah he Lungvatna te hooetna, he Lungvatna te phebangna 

oen Lungvatna kalawng tlumhawn vikna la awm – Gal, 2:21, 5:4; cf, Gen, 16:16, 17:1. 

1. Lungvatna kalawng tlumhawn vikna hetah hawnghi cooengna benla khuenvikna, 

hawnghii cooengna, Khrih kalawng pekthlena oen Khrih kalawng ameek dangnathli 

boeih te sungna la awm – cf, Jhn,15:4-5. 

2. Mami lawng anaa awlpeek nawhatah moeiboe hoeikhangna angla Khrih coeng kah atloe 

n’tu meang dawng khaw n’cet nawh tih Bawipa te atue rooek awmngaih hamla Khrih 

dawngah bet khakna awm nawh kawi nih, mami lawng Khrih n’awmngaihna he zuhvik 

la awm poen ai – cf, Kol,2:18.  

D. Mami tah Lungvatna rangoen khangmai la cak ham angoe tih, tetah Lungvatna la Khrih te 

awmngaih ham awlkam thai dawngah awmpoe ham ni – Heb,13:9; Gal,5:4. 

VI. Isak he apueh zakhat aahna te adang tih “Ahih tah bawi hang, tare tare akhueh toen tih, 

luet luet alen toe la pungtai” – Gen,26:12-14.   

A. Mami kah thinkaw he laitheen la awm ham ni, te dengah Pathen Lungvatna kah awl te mami 

dawngah zalpaw la rooeng hang tih apueh zakhat apungtaina te a van khuen ai – Luk,8:8, 

11, 15; Cel,20:32. 

B. Mami kah awmngaihna hamla Pathen amah kah abawinathli la aka awm Pathen Lungvatna 

kah luet luet abawinathli te mami lawng boetouh la n’dang hamla angoe – Rom, 5:17; 

Jhn,1:16; Efe,1:7, 2:7. 

VII. Isak lawng acehna rooek ah (Gen,25:11, 26:15-25, 33) Pathen kah atue tang dawngah nawh 

tih Lungvatna te awmngaihna oen ngaikhueknathli te atlap de catah (tuikhur oen aka 

huhsak) Beersheba huen he Pathen kah aphouna te aka huhtawng, Bawipa kah awlkam te 

aka dang, bawkthang aka awmsak, Bawipa kah ming aka khue, sausi paina la himbaai 

imca te asakna rawl aka awm nawh huen la awm.  

A. Pathen kah khue la aka awmthli lawng hemi kah apaina tah metih awm mai cakhaw Pathen 

kah Lungvatna te awmngaih ham tuek oepsoeh la awm poen. Tede he awmngaihna tah hemi 

kah paihuen te soeng tila sausi awm nawh. 

B. Mami tah Pathen kah aphouna awm ham, Bawipa kah awlkamnathli te roupang ham oen 

Bawipa kah dungzan poekna soepbir hamla hing khawsak ham kawhuem atah, mami tah 

Pathen lawng atuek rawl aka awm nawh huen la n’law tih te huen ah n’awm poe u ham ni. 

C. He rawl aka awm nawh huen he hing bawmcemna hamla tuikhur oen aka betooet hingna 

kah laawngna te aka tuengsak anthleeng thing awmna huen Beersheba oen huhsak la awm 

– athan, 23-24; 21:25, 33.    

VIII. Isak tah laitheen oen rawl aka awm nawh cadil oen tuhkai tih Pathen lawng ana pa tengah 

awlkamna te rou la apang, tetah Khrih ni, te Khrih dawngah diklai han kah thlaangphun 

boeih lawng zoutheenna la a dang u ai – 26:3-5; Gal, 3:14, 16. 



 

A. Hukhueng Adam la aka awm Abraham kah zoutheenna (laitheen kah asoengna), Abraham 

kah rawl aka awm nawh cadil tah Khrih kah oengcathli te Abraham kah aka cuut u cadil la 

awm sak ham Bawipa mah te tethli khuiah rekraa ham hing pekung Muithla la va cooeng – 

athan, 14, 16, 29; 1Kor, 15:45b; Jhn,12:24; Isa,53:10. 

B. He awlkam he Pathen kah apoekna soepbir sak hamla ni, te dengah Pathen he aka cuut 

thlaangthli kalawng patoeng Bawipa amah te tuengsak ham diklai dawngah ram pai thai la 

awm ai – Gen,1:26; Mark,4:26; Dan, 2:34-35. 

C. Lungvatna te mami kah awmngaihna kalawng patoeng Pathen kah ram tah soepbir tih Khrih  

dawng aka awm Pathen tah dungzan khuipuer betooet la tuengsak thai la awm poen ai – 

Awl, 22:21; Efe, 2:10. 

